
〈深可爲法也〉金湯古城〈陝西志金湯古城在安塞縣北五十里。唐書敬暉傳。暉聖曆𥘨爲衛州剌史是時河北經〉

〈突厥所騷。方秋而城。暉曰。金湯非栗不守。豈有棄農畆事池隍哉。縱民歸欽。闔部賴安。遷夏官侍郎。續通鑑長編元符二年五月庚戌。詔鄜延路金〉

〈湯新塞。賜名金湯城。宋會要金湯城舊金湯新寨。元符二年改。元史楊大淵傳。大淵兄子文安集金湯城。以積屯田之儲。〉原林古

城〈陝西志原林古城在安塞縣北五十里。〉杏子古城〈陝西志杏子古城在安塞縣西六十里。〉德

靖古城〈陝西志德靖古城在安塞縣西六十里。〉順寧古城〈陝西志順寧古城。在安塞縣北〉

〈七十里。已上金湯。原林。杏子。德靖。五城俱係前代皆邉處。〉保安故城〈元一統志保安故城本延州之永康鎮。朱太平〉

〈興國二年置軍管二鎮一十九寨。東至蕃部悉逋族七里。至延州金明縣界七十里。西至葛部悉逋族一十里。至慶陽府金湯鎮界三十里。南至延〉

〈州敷政縣界一百一十里。至延州一百五十里。東北至蕃部厥𡗀族一十里。至古有州八十里。土産羊。地寒霜早。不宜五榖。九域志云。土貢毛毼蓯〉

〈蓉金升爲州。正大兵亂户口雕殘。今復爲縣〉黑城〈太平寰宇記墨城在甘泉縣東二十五里庫利東流川交口赫連勃勃置。大象〉

〈二年。於此置郡。其城緣山坡。崎嶇不正。遂名黑城元一統志黑城在西安府桓州西南九十里。〉廢咸寧城〈太平寰宇〉

〈記廢咸寧城在丹州東四十五里一郷。本秦上郡之地後魏太和十八年。於縣南白水川置永寧縣。屬義川郡。至大統十三年改爲太平縣。隨開皇〉

〈三年罷義川郡。以縣屬丹州。十八年改太平縣爲咸寧縣。以界内鎮爲名仍舊屬宋太平興國九年。併入宜川。〉丹州廢城

〈元一統志丹州廢城禹貢雍州之域春秋時爲白翟所居。泰屬上郡。漢因之。魏文帝省上郡晉䧟於戎羯。符姚時爲三堡鎮。後魏大統三年。割鄜延〉

〈二州也置汾州理三堡鎮。廢帝以河東汾州同名改爲丹州。因丹陽川爲名。領義川樂川郡。隨大業三年。廢丹州。於義川縣置延安郡。十三年爲舊〉

〈賊劉步禄所據。義寧元年。於義川縣置丹陽郡唐武德元年。改爲丹州。領縣五。二年於州置總管府。管北連北廣二州貞觀元年。罷府爲州。永微二〉


〈年。徙於赤石川天寳元年。改爲咸寧郡乾元元年。復爲丹州。本朝至元六年。併州入宜川縣。屬延安路。〉汾川故縣









[image: ]

[image: ]

取自“https://zh.wikisource.org/w/index.php?title=Page:永樂大典08089.pdf/9&oldid=1603738”


					分类：	未校对




				

			
			
		

		
			

		 此页面最后编辑于2019年7月15日 (星期一) 15:45。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







